DIVERGENSIE

Ons opleiding slyp

ons soos oliesteen 'n mes.

Ons word almal anders ryp

versklllend van die res.

Ons skoling giet

in vorms soos van staal,

Met vuurvonke wat alkante skiet

uiteindelik het elkeen sy eie taal.

Ons studies plet

ons soos op aambeeld van 'n smid

hamer gedagteringe tot dit set

in skakeis wat vir ons besit.

Ons ondervinding sif

wat onvanpas is uit

tot alles eenvormig skif

soos druppels teen 'n ruit.

Ons vooroordele buig,

die waarheld tot dit pas

so word ons kennis eens 'n tuig

daarin knoop onsself ons vas.

Ons menwees neig

egter om ons weg te bring

anders was ons ewig bedreig

om rond te maal in 'n kring.

